
Dikjarazzjoni bil-miktub, skont ir-Regola 136 tar-Regoli ta' Proċedura tal-Parlament Ewropew, dwar tfal vittmi ta' vjolenza, abbuż u trattament ħażin

1.
Skont stħarriġ reċenti mill-istitut ta' riċerka Doxa, il-vjolenza kontra t-tfal u l-adoloxxenti qed tiżdied. F'70 % tal-każijiet, l-abbuż iseħħ fid-dar u ħafna drabi ma jiġix irrappurtat. 

2.
L-aħħar rapport mingħand l-Uffiċċju Reġjonali tad-WHO għall-Ewropa dwar il-prevenzjoni tat-trattament ħażin tat-tfal jiddikjara li fl-Ewropa 18-il miljun tifel u tifla kienu vittmi ta' abbuż sesswali, 44 miljun kienu soġġetti għal vjolenza fiżika u 55 miljun kienu soġġetti għal abbuż psikoloġiku. 

3.
L-Artikoli 19 u 34 tal-Konvenzjoni dwar id-Drittijiet tat-Tfal, adottata min-NU fl-20 ta' Novembru 1989, jimpenjaw lill-Istati Partijiet iħarsu lit-tfal mill-forom kollha ta' vjolenza, abbuż u trattament ħażin. 

4.
Għaldaqstant, il-Kummissjoni u l-Kunsill huma mitluba li: 


a.
jieħdu l-passi kollha meħtieġa biex jipprevjenu l-forom kollha ta' vjolenza, abbuż u trattament ħażin.


b.
jippromwovu kampanji ta' informazzjoni dwar id-disturbi serji psikoloġiċi u fl-imġiba, inklużi attentati ta' suwiċidju, li minnhom ibatu t-tfal abbużati.

5.
Din id-dikjarazzjoni, flimkien mal-ismijiet tal-firmatarji, qed tintbagħat lill-Kunsill u lill-Kummissjoni.

� Bi qbil mal-Artikolu 136(4) u (5) tar-Regoli ta' Proċedura tal-Parlament, meta d-dikjarazzjoni tkun iffirmata minn maġġoranza tal-Membri kollha tal-Parlament, għandha tiġi ppubblikata fil-minuti bl-ismijiet tal-firmatarji tagħha u tintbagħat lid-destinatarji, mingħajr madankollu ma torbot lill-Parlament.

